
Sosserna fram­
vegis framgongd
Tað gongur væl hjá 
teimum svensku sosial­
demokratunum, tí triðja 
mánaðin á rað vísa 
meiningakanningar, at 
flokkurin fær støðugt 
fleiri veljarar. 

Hevði val verið til 
Ríkisdagin nú, høvdu 

sosialdemokratarnir 
fingið 34,9 prosent av 
atkvøðunum ella 4,1 pro­
sentstig meiri enn fyri 
einum mánað síðani. 
Samanumtikið hevði 
tann reyð-grøna and­
støðan fingið 49,1 pro­
sent av atkvøðunum, og 
stjórnarsamgomngan 
hevði fingið 43,9 prosent. 
Teir høgrasinnaðu Svø­
r í k i s d e m o k ra ta r n i r 
høvdu fingið góð seks 
prosent. 

Tann nýggja kanning­
in vísir, at allir stjórnar­
flokkarnir missa veljarar, 
og at Moderaterna hjá 
Frederik Reinfeldt, for­
sætisráðharra, missir 
mest. 

Grønlendingar 
drekka minni
Ein nýggj uppgerð hjá 
grønlendsku hagstovuni 
vísir, at grønlendska 
alkoholnýtslan mink­
aði 5,7 prosent í fjør 
samanborið við 2010, og 
sostatt stendur gongd­
in, sum byrjaði um ald­
arskiftið, við, skrivar 
KNR. 

Hagtølini vísa, at 

grønlendingar innfluttu 
í fjør 430.000 litrar av 
reinum alkoholi. Nøgdin 
svarar til knappar 10 
litrar fyri hvørt fólk eldri 
enn 14 ár. 

Hagtølini vísa, at 
grønlendingar drekka 
minni av øllum sløgum, 
bæði av brennivíni, víni 
og øli.

Hildu eygað 
við ísbrótara 

Norsku myndugleikarnir 
hava teir seinastu dag­
arnar hildið eygað við 
einum russiskum ís­
brótara, sum sigldi fram 
við norsku strondini á 
veg úr Finsku Víkini til 
Murmansk.  Talan er um 
ísbrótaran Rossiya. Hann 
er bygdur í 1985 og er 
tann elsti kjarnorkurikni 
kavbáturin hjá russum. 

Tað er ikki av tilvild, 

at norðmenn hildu eygað 
við ísbrótaranum. Fyri 
einum ári síðani var ein 
geislavirkin leki umborð 
á einum øðrum kjarn­
orkuriknum russiskum 
kavbáti, sum var staddur 
millum Novaja Semlja og 
meginlandið. 

Hesaferð hendi so 
einki. Rossiya kom til 
Murmansk í gjárkvøldið 
í øllum góðum.

– Hetta er heilt burturvið, 
segði Geir H. Haarde á tíð­
indafundi, beint eftir at ríkis­
rætturin hevði kunngjørt sín 
úrskurð, og tað var týðiligt, at 
hann var alt annað enn nøgd­
ur, hóast hann var vorðin frí­
kendur í øllum teimum mest 
álvarssomu ákærunum. Hin­
vegin bleiv hann dømdur fyri 
ikki at hava hildið neyðugar 
stjórnarfundir. 

– Tað er týðiligt, at dómar­
arnir hava kent seg noyddar 
til at døma meg sekan í einari 
lítilsverdari ákæru fyri at 
bjarga skinninum á teimum 
tinglimunum, sum byrjaðu 
hetta av fyrstan tíð, segði 

Geir. Hann legði afturat, at 
hann vil ikki hava tað sitandi 
á sær, at hann breyt stjórn­

arskipanina við ikki at halda 
fundir um týðandi mál. 

– Eri eg sekur, eru allir teir, 

sum hava verið forsætisráð­
harrar, síðani Ísland fekk 
fullveldið, eisini sekir, segði 
Geir H. Haarde. 

Samstundis fanst hann 
hvassliga at teimum politik­
arunum, sum høvdu borið 
málið ígjøgnum Altingið, 
og hann helt, at teir eiga at 
taka avleiðingarnar av úr­
skurðinum. Sjálvur hevur 
Geir H. Haarde alla tíðina 
sagt, at málið var politiskt, og 
at endamálið var at finna ein 
syndabukk, sum kundi fáa 
skyldina fyri bankaskrædlið 
í 2008. 

– Eri eg sekur eru allir sekir
Fyrrverandi íslendski forsætisráðharrin Geir H. Haarde 
varð fríkendur fyri tær grovu ákærurnar, men funnin 
sekur í einari. Men tað vil hann ikki góðtaka

Granskararnir vísa á, at tann 
minkandi havísurin ger, at 
næstan 40 prosent av tí arkt­
iska havøkinum er opið, og 
at tað tí ber til at reka vinnu­
ligan fiskiskap har fyri fyrstu 
ferð nakrantíð. 

Nú vilja granskararnir 
hava øll lond, men serstakliga 
tey arktisku at samtykkja at 
bíða við øllum vinnuligum 

fiskiskapi, til vísindin hevur 
savnað nóg mikið av vitan 
um lívfrøðina og vistfrøðina 
í økinum til at siga, um økið 
kann megna burðardyggar 
kvotur. 

– Eitt er, at tað ber til at 
fiska, men tað er neyðugt at 
hava vísindaligar upplýsingar 
og umsitingarreglur, sum 
eru fyritreyt fyri einari væl 

riknari fiskivinnu, skriva 
granskararnir í áheitanini, 
sum amerikanski umhvørv­
isfelagsskapurin Pew En­
vironment Group hevur al­
mannakunngjørt. 

Tað er ikki av tilvild, at 
teir 2.000 granskararnir 
koma við áheitanini júst 
nú, tí nú um dagarnar er ein 
stór ráðstevna í Montreal 

í Kanada í sambandi við 
tað arktiska Pólárið, og har 
skulu luttakararnir mill­
um annað tosa um, hvussu 
tað arktiska økið kann 
gagnnýtast skilabest við 
støði í vísindaligum kann­
ingarúrslitum.

Geir H. Haarde er tann 
fyrsti fyrrverandi 
stjórnarleiðarin í 
heiminum, sum er 
ákærdur í sambandi 
við fíggjarkreppuna
Mynd: Polfoto

Kjarnorkurikni russiski ísbrótarin Rossiya er 150 
metrar langur                                                           Mynd: NRK

Vit eiga ikki at fiska í tí arktiska 
økinum, fyrr enn vit vita meiri 
um lívfrøðina og vistfrøðina
Mynd Polfoto

Svensku sosialdemokrat­
arnir hava havt 
framgongd, síðani 
Stefan Löfven varð 
valdur til formann

Eiga ikki at fiska í Arktis
Meiri enn 2000 granskarar úr 67 londum vilja hava forboð 
fyri øllum fiskiskapi í tí arktiska økinum, til vísindin kann 
staðfesta, hvat er í sjónum, sum hevur ligið undir ísi alt árið 


